
Pargo kuvvim 
 
Arâšoddâdem tipšom- já šoddâdempargoh 
 
Uusâ párnáitipšon Anarâškielâ kielâpiervâlân Avelân 26.4.2024 tme 15.00 räi  
 
Mij uuccâp uđđâsist arâšoddâdem párnáitipšoo fastâ pargokoskâvuotân Anarâškielâ kielâpiervâlân. Tooimâ soijimsaje 
lii tääl Anarâškielâ kielâpiervâl, mii lii Avelist. 
 
Arâšoddâdem párnáitipšon tun lah tehálâš uási  peivikiäju tiimi já huolâttah pedagogiik vuáváámist, olášutmist, 
árvuštâlmist já oovdedmist oovtâstpargoost tiimi eres jesânijguin. Mij anneep áárvust arâšoddâdemvuávám miäldásii 
ovdedeijee pargovyevi, positiivlii jurdâččem sehe movtijdittee já čonâdâttâm áámmátulmuu, kiäst láá šiev 
tiimipargotááiđuh.  Pargohárjánem sehe uápásmem párnái kielâiäláskittem vuovvijd annojeh hiättun. Mij faallâp tunjin 
kištottâllâmnavcâlii päälhi lasseen maaŋgâpiälálii pargo pargosiärvusist, mast láá máhđulâšvuođah mättim já 
kielâtááiđu oovdedmân sehe Aanaar kieldâ pargoviehâhiäđuh. Anarâškielâ kielâpiervâl Kuáti tuáimá peerâtáálust 
Avelist škovlâkuávdáá Kaarre já Avveel peivikiäju vuáruohtâduv alda.  
 
Tohálâšvuotâvátámâššân arâšoddâdem párnáitipšoo paargon lii arâšoddâdemlaavâ (540/2018) 28 § miäldásâš 
tohálâšvuotâ; paargon hiäivulâš šoddâdem- já stivrimsyergi vuáđutođhos, sosiaal- já tiervâsvuođâsyergi vuáđutođhos 
(párnái já nuorâi šoddâdem já tipšom) teikâ eres västideijee hiäivulâš tođhos. Pargoost váttoo anarâškielâ máttu, mon 
kalga čäittiđ jo-uv virgálii kielâtotkosáin tâi eres lyetitteijee čielgiittâssáin. Occein váldojeh huámmášumán meid kiiđâ 
2024 ääigi valmâštuvveeh. Paargon tohálâšvuođâ adeleijee tođhos kalga leđe vaalmâš majemustáá 30.6.2024. 
Pargoäigi lii koskâmiärálávt 38 h 15 min/okko.  Jis tooimân ij pyevti rekrytistiđ pargee, kote tiävdá sehe tohálâšvuođâ 
vátámâšâid já máttá anarâškielâ, te tooimân puáhtá valjiđ párnáitipšoo paargon hiäivulâš ulmuu meriáigásâžžân pajan 
1.8.2024-31.7.2025. Táárbu mield pargoadeleijee puáhtá orniđ máhđulâšvuođâ čođâldittiđ párnáitipšoo tohálâšvuođâ 
miäldásii totkos oppâsopâmušškovliimin tâi faallâđ máhđulâšvuođâ pálhálii anarâškielâ škovliimân, jis occee tiävdá 
mudoi párnáitipšoo tooimâ tohálâšvuođâvátámâšâid. Pargokuáhtásâš mánuppajepälkki lii 2407,98 eurod. Toos 
lasseen máksojeh Aanaarlase 3%, hárjánemlaseh sehe eres laseh ei. sämikielâ lase já Kvpis miäldásiih hiäđuh. Pargo 
álgá 1.8.2024 tâi sopâmuš mield.  
 
Ucâmušah toimâttuvvojeh www.kuntarekry.fi -siijđo peht. Jis ij lah máhđulâš toohâđ šleđgâlii ucâmuš, te ucâmuš 
toimâttuvvoo meriääigi räi čujottâsân: Inarin kunta, varhaiskasvatus, Piiskuntie 2, 99800 Ivalo.  
 
Uuccâmääigi maŋa tuállojeh pargosahhiittâlmeh 5.-8.4.2024, kuus mij vuolgâttep povdiittâsâid sierâ. Tohálâšvuođâ 
čäittee tuođâštusah sehe CV tâi ánsuluvâttâllâm já eres tuođâštusah toimâttuvvojeh táttum mield. 
 
Tooimân väljejum kalga toimâttiđ tuhhiittettee tuáhtártuođâštus tiervâsvuođâtilestis (T- luámáttâh) sehe uáinimnáálá 
rikosregisterlaavâ 6 § 2 momentist uáivildum rikosregisterváldus. Pargoost lii 6 mp keččâlemäigi. Aanaar kieldâ lii 
suovâttes pargosiärvus. 
 
 

Organisaatio kuvvim 
 

Aanaar lii Suomâ stuárráámus kieldâ. Ton vyeimi lii eromâš luándu, mast puáhtá leđe tuođâi čiävláá. Aanaar aarni lii 
áinoošlajâsâš já mučis Aanaarjävri, mii lii Suomâ kuálmádin stuárráámus jävri. Luánduáárvui já putesvuođâ pirrâsist 
orroo lappilâš eellimvyehi kiäsut. 
 
Aanaar lii ekonomâlávt miänástuvvee já eellimvuáimálâš šaddee kieldâ Tave-Laapist. Anarist sárnojeh kulmâ sämikielâ 
já sämikulttuur lii luándulâš já merhâšittee uási mii kuávlust. Mist láá šiev jotolâhohtâvuođah sehe linjâšautoin 



eennâmkoddekuávdážân Ruávinjaargân já njuolgâ piäiválij kirdemohtâvuođâiguin uáivikaavpugkuávlun. Aanaar kieldâ 
ekonomia nanosumos toorjâ lii mađhâšem, toos lasseen iäláttâstoimâ lii ovdâmerkkân arktâsii testamtooimâst. Anarist 
láá nelji fijnâ iveääigi, áinoošlajâsâš luándu já šiev máhđulâšvuođah olgon jotemân. Kieldâ stuáruduv háárán mist láá 
šiev palvâlusah.  
 
Aanaar kieldâ lii suulân 300 ulmuu pargosiärvus. Pargo lii čuovviittâstooimâ syergist, mast láá pargoost suulân 230 
olmožid. Čuovviittâsuásáduv pargokieddi lii arâšoddâdem, vuáđu- já luvâttâhmáttááttâs, ávus čuovviittâspargo já 
kieldâässei pyereestvaijeem.  
 
Aanaar kieldâ arâšoddâdmist mij tiäduttep pirâs- já luándušoddâdem, kielâi rigesvuođâ sehe lihâdem merhâšume 
párnáá šoddâmân, ovdánmân já oppâmân. Aanaar arâšoddâdem kuávdášliih toimâkulttuur mittomereh láá párnáá šiev 
šoddâmpiirâs sehe šiev pargopiirâs. 
  
https://www.esitteemme.fi/elinvoimainen-luonnostaan/MailView/ 
https://www.youtube.com/watch?v=TcsMDhdz4Cw 
https://www.youtube.com/watch?v=CtQdxh2s2Ls 
https://www.youtube.com/watch?v=O7U74fe3OW0&t=1s 
 
 

Ohtâvuotâtiäđuh 
 
Arâšoddâdemohtâduv hovdâ vs. Marja Helander puh. 040 7441210 
Anarâškielâ kielâpiervâl arâšoddâdem máttáátteijee Tarja Passi puh. 040 5309808 
Arâšoddâdemhovdâ Pirkko Saarela puh. 040 7441259      
šleđgâpostâčujottâs: ovdânommâ.suhânommâ@inari.fi 

